
Ofishin Jakadancin Amirka A Nijeriya Ya Kaddamar Da Gasar Nuna
Bajintar Daukar Hotuna

Ofishin Jakadancin Kasar Amirka, dake Birnin Abuja, na gayyatar jama’ar
Nijeriya, domin shiga gasarta, ta Bajintar Daukar Hotuna, a bisa wani tsarin da
Jakadan Kasar ta Amirka, a Nijeriya, Ambassador W. Stuart Symington ya bullo
da shi. Gasar, wadda aka bude a ranar Juma’a, 6, ga watan Afrilun shekarar 2018,
Kofar shigarta, har ya zuwa ranar 4, ga watan Mayun shekarar 2018, a bude ta ke.
Hotunan da suka fi daukuwa za su samu kyaututtuka.

Gasar, ta za ta bai wa jama’ar Nijeriya damar da za su nuna kyawawan hotunan
Nijeriya, masu Kayatarwa, da suke da wata ma’ana.

Ambassadors Symington ya ziyarci dukan jihohin Nijeriya 36, kuma kamar yadda
ya bayyana, “akwai kyawawan wurare, a fadin Kasar nan, masu Kayatarwa, ciki har
da kyawawan furen kallo, iri-iri, dake da wuyar samu, a duniya, da duwatsu, da
koguna, da magudanan ruwa, da gine-gine masu tarihin da Allah ya halitta, da ma
wadanda ‘yan adam suka yi, tun daga bangare daya, na Kasar har ya zuwa dayan
bangaren. Muna bukatar da a dauko daya daga cikin wadannan kyawawan
hotunan, dake Nijeriya — na abubuwa ko wuraren da suke da ban sha’awar da duk
wani mahalukin dake Kasar da kuma duniya baki daya, zai yi mamakin gani.

Dole masu shiga gasar su gabatar da KanKararrun hotunan wurare, masu
Kayatarwa, da sahihan hotunan wuraren masu kyawon da suke a wadansu sassa, ko
jihohi, ko kuma wuraren dake da wata alamar al’amurran alfarma, ga mutane, da
al’adun wannan wurin.

Za a dauko tagwayen hotunan ne, a inda daya zai Kunshi har da surar mutumin da
ke bayanin ainihin tushen hoton, da kuma yi ma sa alama, dafin a gabatar da shi.



Za a kuma aike da hotunan, zuwa ga dandalin sada zumunta, na Flickr da cikakken
bayanin wuri, da kuma dalilin da ya sanya abinda ke cikin hoton, ko kuma yanayin,
yake da muhimmanci ga wadannan al’ummar dake wurin, ko jiha, ko kuma Kasar.
dungurungum. Har ila yau, za a aike da hotunan zuwa dandalin sada zumunta na
Instagram, wanda za a yi wa laKabi da Ofishin Jakadancin Kasar Amirka, a
Nijeriya, kamar haka (@usinnigeria), kazalika da kuma muhimmancin hoton, ga
bil-adama.

Gasar ta balagaggun ‘yan Nijeriya ce. Muna kuma fatan ganin ainihin tushe da
kuma hazaka, kazalika da irin basirar dake cikin ilmin daukar hotuna.

A Karshen gabatar da kayayyakin gasar, za a yi amfani da hotunan da suka yi zarrar
samun dimbin kudade, a yanar-gizo, bisa ga irin yadda jama’a suka nuna sha’awa
a kansu, da nuna wa sauran jama’a, da kuma Korafin da aka yi kansu, ta yadda za a
gabatar da su ga wani kwamitin alKalai, da zai zabo wadanda suka zama zakaru,
bisa ga kyawon hotunan, da kuma irin yadda suka gabatar da wata ma’anar gasar.

Ga wadanda ba su samu damar shiga gasar ba, suna iya bayar da ta su
gudunmawar, kan sakamakon gasar, ta hanyar bayyana sha’awa kan su, a yanar-
gizo. Bugu da Kari, dukan hotunan da suka samu karbuwa, za su gabatar a gaban
kwamitin wadannan Kwararrun alKalai.

Hotuna mafiya kyawo, uku, za su samu kyautar ingantattun na’urorin daukar hoto,
samfurin Canon. Za a kuma bayyana sakamakon gasar, a yanar-gizo, a kuma
gayyaci wadanda suka cinye gasar, zuwa ofishin jakadanci, domin su karbi
kyaututtukansu, yayinda za a bayar da sauran kyaututtukan, ga Kwararan hotuna,
daga dukan jihohin Nijeriya 36, da kuma Babban Birnin Tarayya, (FCT). Za a
kuma baje kolin dukan hoton da ya zama zakara, a birnin na Abuja.

Domin cikakken bayani, game da dokokin gasar, ana iya duba shafin yanar-
gizonmu, da ya yi bayani game da Gasar Daukar Hotunan, mai suna NaijaGems.

